
SADAUKARWA
Sadaukarwar littafin ta Iyayena ce,
Alhaji Chindo Muhammad Sodangi da
Hajiya Fatima Musa Sodangi, Ubangj
ya saka muku da alheri ya kuma kara
muku lafiya amin.

TUKUICI
Tukuicin littafin naki ne;
Khadija Chindo Sodangi (Mrs Nasiru
Idiris)

JINJINA
Jinjinar littafin taki ce Amarya ba kya
laifi (Maman Umar) Zuhuriyya Ibrahim
(Mrs Lawal Chindo Sodangi), Ubangiji
ya raya Umar da Imani. 

FATAN ALHERI GARE KU
Fatima Abdulkadir Kazaure
Hafsat Iliyasu Unguwar Rimi

Khadija Usman Nasarawa
Nafisatu Ibrahim Muhammad
Fatima Ahmad Shehu Kaduna
Maryam Muhammad Gusau, Zamfara
Umaima Abubakar Umar
Maijidda Uba Magaji 

Na gode, Ubangiji ya saka da alheri
amin.

KUNA RAINA
Hajiya Maryam (Mami) Dan Hassan
Hajiya Jamila Ibrahim Na-Bature
Hajiya A' isha Balarabe (Jazan)
Ubangiji ya bar zumunci amin.

Littattafan SODANGI:
Uwar Miji
Naga Ta Kaina
Rabon Kwado...
Cikar Alkawari
Wayyo Duniya
Yi wa Wani...
Abu Naka...
Mata Ma su Duniya
Nufin Allah
Kifi Na Ganinka...
Daga Kin Gaskiya..
Da Kamar Wuya...
Mai Uwa..
Duk Daya...
Mata Da Kicin Dinsu
Wacece Ni?
Wata Fuskar...
Mijin Ta ce
Garin Banza..
Ga ni Gare ka

Biyan Bukatar Rai
Shamaki
Hattara
Mata Masu Duniya
Kyautataa
Ayi Dai Mu Gani...
Tabbataccen Al'amari
In Kunne Yaji..
Halin Rayuwa
Mai Daki..


Littattafan ba sa nufin yi da wani ko
habaici ga kowa sai dai an rubuta su ne
don fadakarwa da nishadantarwa, ana
neman afuwa ga duk wanda yaga wani abu
yayi kamar 'abinda ya shafe shi, ba da shi
ake ba dace ne kawai.

MAI DAKI...2
W ahala dai irin wacce nayi ta ranar
ta wuce a zauna fada. Babu wani
na makwabta da zan tuntuba don ba ma
zan iya mikewa ba balle na ka1 ga zuwa
wani wuri.
Na kai awa biyu kafin ciwon ya sake ni,
na kokarta na ja jikina na hau kan
doguwar kujera na kwanta.
Wasu hawaye ma su dumi suna bin
kuncina. Ban kai mintina goma a haka ba
sai ga shi ya shigo ko kallonshi ban yi ba
balle nayi mishi sannu.
4Ya ya akwai matsala ne? ban ce mishi
komai ba, kukana kawai nake yi.
Ganin haka yasa shi ya ajiye ledar da ya
zo da ita ya wuce ni ya shiga dakinshi. Bai
fito ba haka nan nima ban tashi don yin
sallar Magriba da Isha'i da ban yi ba har
wajen karfe goma na dare.
Ya fito falon yana kalloa "Na tambaye
ki ko kina da matsala ne kin yi mun shiru,

amma kin zauna kina kuka wai ke wane
irin hali ne da ke ne?"
Ya kalli ledar abincin da ya ajiye a kasa
yayi tsaki. "Idan ba za ki ci abincin nan ba
wuce kije ki kwanta.
Na mike a hankali tare da rike gefen
cikina da ke mun wani irin ciwo na lallaba
a hankali na hau kan gadona na kwanta.
Wata kila yanayina da ya gani ne yasa
shi biyo ni dakin. Hauwa'u menene
damuwarki? Ina kuka na ce "Umma nake
so ka kira mun. 99 Ya ce, "Umma kuma? A
wane dalilin zan yi hakan?
Na ce, Ba ni da lafiya ne. nayi mishi
bayanin abinda ya faru da baya nan da
kuma ciwon da gefen cikina yake yi mun.
Fita yayi zuwa dakinshi ya dauko
mukulli ya sa hannu ya dauke ni zuwa
wurin motar shi, muka tafi asibiti.
Likita na duba ni ya ce haihuwa ce, duk
da akwai sauran kusan sati uku kafin
(E.d.d) dina ya cika. Nakuda kamar za a yi

kamar ba za a yi ba shiru ka ke ji kamar an
shuka dusa.
Har gari ya waye ya leko dakin yana
shaida mun zai je kiran Umma, don shi ma
ya je ya shirya yayi wanka na ce To.
Umma ce tazo ta tsaya a asibitin. Da
kyar da taimakon Allah da na Likitoci na
haihu wajen karfe uku na rana na samu
santalelen yaro, jajir da shi.
Ba mu dawo gida ba sai washegari
saboda hutu da suka ce na samu da kuma
dalilin zubar jinin da nayi
Umma ta nemi Ishak ya bar ni na koma
gida don yin jego bai yarda ba, don haka
dakina aka mayar da ni. 
Mutanen unguwar mu sun zo mun
barka ba kadan ba, har ma da wadanda
ban sani ba. Sanin halin Ishak da nayi ne
yasa da aka fara maganar kawo mai yi
mun wanka na ce su bari a tuntube shi
tukunna.

Ilai kuwa sai cewa yayi Yayarshi ce
zata zo. Bayan kwana biyu kuwa sai gata
ta iso.
Mata mai saukin kai ni kuma nayi sabo
da ita ne ta yawan wayar da suke yi da
Ishak ta ce a bani mu gaisa.
Suna sosai aka yi ta bangarena iyayena
da 'yan uwana sun yi mun irin nasu
kokarin, sun kuma yi mun gata ta wajen
zuwa dubani da jariri.
Haka nan yan uwan lshak suma sun zo
ba kadan ba. Don haka bikin suna mai
gamsarwa sosai aka yi. Yaro kuma yaci
sunan Baban Ishak wato Abdullahi, amma
an yi mishi lakani da Abulkhairi.
Abinci kala-kala aka yi ta kawowa da
aka yi odar su babu kuma wanda zai ce bai
gamsu ba. Yaya ce da kanta ta tashi
washegarin sunan tunda asuba ta fara aikin
tsabtace gidan.
Kafin takwas na safiya kuwa tamfar ma
ba a yi komai a cikin shi ba.

Mu kuwa tuni mun yi wanka daga ni
har jarii Abulkhairi. Ta shigo har cikin
dakin da nake zaune ta fara karyawa muna
dan hira tana tambayata "Kin ga kayan
naku kuwa?
Na dan yi murmushi. Ta ce Hauwa'uu
kenan, hala ke ba kya halin naku ne na
zamani? Na ce, Yaya meye halin
zamani?
Ta ce, Rashin kunya mana wai ku nan
a dole kun waye? Yaya ce da kanta ta
ware mun kayan da Ishak yayi mana.
Kaya ne sosai ba wai masu dumbin
yawa ba, amma dai masu daraja ne kwarai
baran ma na jaririn wanda tamfar ba a
kasar nan aka yi sayayyar ba.
Ta bangaren gidanmu ma babu laifi ga
kuma alherin da na samu wurin mutane,
Momin Hindu ma ta yi wa Abulkhairi
sayayya ma kyau.
Zaman da nake yi da Yaya ba karamin
dadi yake yi mun ba, don kuwa 'tuni na

manta da irin zaman Kadaicin da na ke yi
da Ishak.
Duk da dai yanzu shima ya daina yin
dare Sannan duk da jarirantakar Baba
tunda shi abinda yake kiranshi kenan, yana
daukanshi ya kwanta da shi a dakinshi.
Ko kuma idan ya ji shi yana kuka ko
wani rikici za ka ga yana zaryar tambayar
abinda ke damunshi ko da dai ba dani yake
yi ba, hakan yana yi mun dadi a raina.
Da sassafe Yaya take juye mun ruwan
wanka wanda nake yi da tawul kafin na
gama na fito kuwa ta yi wa Abulkhairi. 
Muna gama karyawa zata fara shirin
dora mana abincin rana idan kuwa ta gama
aikace-aikacenta to zama muke yi muna
kallon mu muna kuma hira.
Ga ta da kirki da raha da kuma saukin
kai, abin ya kan daure mun kai har nake
tunanin a raina tamfar ba ciki daya suka
fito da Ishak ba.

Shi ma idan ya dawo don kuwa yanzu
baya dadewa saboda yana zama hira da
Yayarshi, to sai ya kai karfe goma basu
kwanta ba suna hirar yan uwa da kumna
wasu al'amuransu can.
Zaman jegon da nayi mai cike da
nutsuwa da kwanciyar hankali shi ne yasa
kafin muyi kwanaki arba'in mun yi
bumbum gwanin sha'awa.
Babu abinda a yanzu nake tunawa
hankalina ya tashi irin na tuna watarana
dole Yaya ta tafi, hakan ne yasa muna hira
nayi nufin gwada yi mata tayin zama.
Ta kalle ni tayi murmushi ta ce, "Haba
Hauwa'u, koda ba ni da miji ai akwai
harkoki da nake yi a can na sana'o'i, ga
kuma yara."
Na ce, Yaya ai sun girma. Ta ce, Eh to
sun girma amma Rukayya fa? Na ce
wacece Rukayya? Ta ce, "A'a ba ki san
Rukayyar ba kuma yau? Yarinyar Isiyaku
mana.

Abin kawai sai ya dibibice mun har na
rasa waye ma Isiyaku. Ita kuwa maganarta
ta ci gaba da yi wacce ko fahimta bana yi
saboda ganewan da nayi Ishak take nufi.
Ai tun da uwarta ta dawo da ita tana
shan nono watanninta goma ta ajiyeta tare
da dan uwanta sai kawai naje na debo su
na zo nake rike da su.
Ba karamar dauriya nayi ba lokacin da
na cewa Yaya to amma Yaya ita me yasa
tayi hakan?
Ta ce, To halin su na yara mana daga
ita har shi din wanda rashin hakuri yasa
suka yi rabuwar da bata dace ba.
 Ai shi Isiyaku ma naga ya canza gaba
daya yanzu kamar ba shi ba, duk wasu
abubuwan da yake yi a da can ya daina su.
Don ko matar da ya sake aura bayan
uwar su Rukayya ai bata zauna ba don ita
kam ma ai bata haihu da shi ba. 
Ke dai kiyi hakuri da abin da za kigani
Wanda ba zai yi miki dadi ba, don shi

aure ba ka samun shi yadda kayi zaton
shi."
 Maganar da Y aya tayi ya haifar mun da
wani abu a cikin raina mai ciwon gaske.
Bai taba gaya mun zancen auren da yayi
har guda biyu ba da kuma 'ya'ya.
Menene nufinshi nayin hakan? Yana
tunanin wataran ba zan sani ba ne ko kuwa
nima bal shirya zama da ni zuwa ranar da
zan sani ba ne?
Abinda ya tsaya mun a rai kenan. Babu
wata mata da zata iya zama da Ishak idan
har ba hakurinta ne ya kai inda ya kai ba.
Mace maras hakuri kuwa to babu inda
aurenta zai kai da Ishak. Babu ko tantama
abubuwan da yake yi ne sura ga ba za su
lamunta ba.
Kenan halin shi ne ba kuma zai daina
ba.Tunda ai an ce hali zanen dutse.
Taimako daya zan yiwa kaina shine na
tsaya tsayin daka na ga na koma

Makaranta kamar yadda tun farko va
alkawarta.
Gaba daya hirar ta daina mun dadi don
haka sallama nayi wa Yaya na shiga daki
na kwanta ba don nayi barci ba.
Don kuwa wane ni! Ina jin dawowarshi
ko motsawa ban yi ba ballantana naje yi
mishi sannu. Yau sun kai sha daya suna
hirarsu ina jinsu.
Sai a yanzu ne na gane ai dama can idan
suna irin wadannan hirarrakin suna yawan
ambaton sunan Rukayya da Anas da alama
shi ne babban. Ban san lokacin da barci ya
dauke ni ba.
Da safe kuwa da na tashi bin Ishak da
kallo na rinka yi ina kara jinjina hali irin
nashi.
Shiri sosai muka wayi gari yau muna yi
saboda gobe ne zamu yi fitan arba'in.
Yaya ce da kanta ta bada lissafin abinda za
a siyo mata na yin sadaka.

Tayi funkasau da fanke. Ta bi
makwabta gaba daya ta rarraba nima ta
bayar da na gidanmu aka kai.
Washegari kuwa ta kama Asabar
kwalliya sosai nayi ta burgewa da nufin
Zuwa gidanmu sai Yaya ta ce a'a ba haka
ake yi ba nabi makwabtana mu gaisa
saboda hidimar da suka yi suma suji dadi.
Ina kallon Ishak in ba don ban taba jin
yayi musu da Yaya na tabbata da ya hana,
don kuwa tana fada naga yanayin
fuskarshi ta canza.
Yana zaune rike da Abulkhairi a
hannunshi wanda ya zama tamfar dan wata
uku ba shi da niyyar miko mun shi, ni
kuma ban ce ba ni shi ba, na gaji da jira na
kama hanyar fita tare da yi ma Yaya sai na
dawo.
Ta ce,Yau ji mun yarinya za ki tafi ne
ki bar yaron a gida ki kai musu kanki? Na
dawo da baya ta kalle shi. 

"To kai kuma bata shi mana. Ya miko
mun yaron na kara gyara mishi ruhuwa na
juya zan fita ya ce Ke zo nan. Na dawo
na ce, "Ga ni."
"Tafi ki cire gyalen nan ki dauko hijab
na ce, "To". Har da na dauko hijabin ma
abin bai yi mishi ba sai da ya ce na goya
yaron duk kuwa da shi ma yasan a iyakar
unguwarmu zan tsaya, ban ki ba nayi
yadda yace.
Gidansu Hindu na fara shiga muma
sosai Momi tayi yadda dama can take yi
mun. Tasa hannu ta karbi Abulkhairi tana
rike dashi tana yaba yaron.
Ni dai duk kunyar Momi ta baibaye m,
ko nuna mun alamar ta san abin da Ishak
ya yi musu bata yi.
Na ce, Momi ina Hindu? Ta ce, Tana
wanka yanzu.zata fito. Muna zaune kuwa
sai gata, tsalle tayi ta rungume ni Maman
Abulkhairi!

Na ture ta na ce, Ban son wulakanci,
Momi ta ce, A to gaya mata dai mara
kunya. Ta karbi yaron ta zuba mishi ido
can ta ce, Gaskiya Momi mu ma ta karo
mana baby dubi yaron nan kamar na sace.
Hindu ce ta ce, na jirata ta shirya ta raka
ni gidajen da za ni, har cikin raina hakan
yayi mun dadi, don kuwa wasu da yawa
ban ma san su ba.
Muka fito daga dakin Momi ta miko
mun leda mai shake da turaruka na dakin
da na jiki da kuma magunguna ta ce Hindu
ta rike mun.
Godiya sosai nayi mata muka fito, mun
fito kofar gida kenan sai kawai muka yi
ido hudu da Ishak yana tsaye a kofar
gidanmu ya zuba hannayea aljihun
wandon jeans din da yake sanye da shi.
Kamar yadda na dake haka Hindu ma
muka wuce muka shiga wani gidan.

Alheri sosai 'yan unguwar mu suka yi
mun na kuma kudura a raina ba zan sake
zama ba na mu'amalla da su ba.
A kofar gida Hindu ta tsaya ta miko
mun Abulkhairi alamar ba za ta shiga
gidanmu ba.
Ni ma ban ce ta shiga ba, nayi mata
godiya na kawo alheri cikin wanda na
samu na bata ta ki karba nayi rantsuwa na
ce ai sai ta karba, hakan ne yasa ta karba.
Na shigo gida Ishak yana zaune a kan
kujera one sitter Yaya bata dakin alamar
tana kicin ko ta shiga bandaki.
Ban ce mishi komai ba nayi wucewata
daki. Na ajiye kayan da ke hannuna na
kwance goyon Abulkhairi na ajiye shi a
kan gado kenan na juyo na ganshi tsaye a
kaina.
Yanayin shi yasa ni ja da baya. "Ban ce
miki bana so kina mu'amalla da wadannan
mutanen ba iye? Keta dokata da ki ka yi

bata ishe ki ba shi ne ki ka je ki ka bata
dana tana goyawa?"
Bude baki nayi da nufin yin magana
kawai Ishak ya dauke ni da marin da sai
da na kifa a kan dressing mirrow
Ihuna da Yaya taji ne yasa ta tahowa da
sauri. Ta kama salati ganin da tayi har
bakina ya fashe, kuka nake yi sosai itama
Yayan haka tana cewa.
"Ashe baka bari ba Isiyaku, to yaushe
kuma? lye na ce maka sai yaushe kenan?
Wannan yarınya menene aibunta'?
Ya tsaya zai fara yi mata bayani ta
dakatar dashi ta ce, Bana son ji. Na kuma
fahimci zamana a gidanka ne ya isheka
dama kuma nayi abinda ya kawo ni
magana ta kare."
Wucewa Ishak ya yi ya fita ni kuma
naje na wanke bakina da ke ta fitar da jini
saboda buguwar da nayi kan madubi
hakan har idona na gefen d na fadi ya tara
jini.

21

Ita kuwa har yanzu Yaya kuka take yi
saboda cin zali yarinya na jego? Wane irin
hali ne wannan?
Har da rokon Yaya da na zauna nayi ta
yi bata fasa shirin ta ba. Ta rantse akan
gobe zata tafi. Ba dukana da Ishak yayi ba
ne damuwata, tafiyar Yaya ne.
Don kuwa nasan tana barin gidan zamu
koma zamanmu na baya. Na durkusa a
gabanta na ce "Yaya don Allah kiyi hakuri
ki zauna ko sati biyu ki kara kin ji?"
Ta zuba mun ido. Zuwa can ta ce
"Aiya! Abinda dan uwana yayi miki bai
6ata miki rai ba, don na dan faranta mata
sai na ce eh Yaya."
Ta ce, Ikon Allah kenan yanayin wanda
yafi haka. Kin ga kuwa ba zan tsaya sai an
yi kafin na tafi ba ko? Babu yadda na iya
da ita don haka na shiga daki na dauko
turamen zannuwa masu kyau sosai na bata
guda biyu.

Na hada da kayayyakin su turare
sabulu da omo da hijabai tare da kudi ma
dan auki na ce, Yaya to ga wannan tunda
ban san haka tafiyar taki zata zo mana ba.
Ta ce, na gode miki Hauwa'u ki kuma
yi ta hakuri kin gane ko? Na ce, eh. Na
dauko Naira dubu biyu na ce mata wannan
ki siya ma Rukayya sweet a hanya ki ce
mata in ji ni.
Tayi murmushi abinda yasa na fahimci
hakan yayi mata dadi ba kadan ba. Ta ce,
zan gaya mata.
Kicin na wuce don nayi girkin dare, don
ba zan jira sai Yaya ta tafi ba, 1tama tana
shirin kayanta.
Da daddare ina daki ina jin su da Ishak
fama yake yi da ita. Amma ko sauraronshi
bata yi, wasu irin maganganu take yi mishi
masu zafin gaske.
Hakuriyake bata amma bata
sauraronshi. Kayi kokari itama ka koreta
sai kuma ka san nayi. Amma ina tabbatar

maka zuwa gidanka na daina yi, idan har
ba taitayinka ka shiga ka kama kanka ba,
Ni dai bacci ya dauke ni ni na sake
farkawa na jiyo su na gyara kwanciyata
ban bude ido ba sai da aka yi kiran sallah.
Yaya na samu har tayi wanka ta gama
shiri cikin sauri na ajiye mata tunda ni har
yanzu sallah ta bata daidaita ba.
Wani lokaci ina ganin alama. Ta ce, kai
ni Hauwa'u wani kari zan yi, na ce yi
hakuri Yaya ki karya, ta ce to.
Ina zaune a gefen ta ina shayar da
Abulkhairi ta kalle ni, "Hauwa'u. Na ce,
Na'am Yaya. Kada kijewa iyayenki a
haka da wannan idon ki bari sai ya
washe." Na ce, To.
Tafiya Yaya tayi bata dauki ko
kwandalar da lshak ya bata ba. Duk kuma
alama ne na tsananin fushin da tayi da shi.
Gidan yayi mun wani iri don dama-
dama Abulkhairi yana rage mun 'yar

damuwa. Wunin ranar kuma Ishak bai
leka ko ma ba.
Na gama abincin rana na dauko na
kawo mishi dakinshi ya ce, kai mun falo
gani nan zuwa.
Bai fito ba sai da ya yi wanka yayi
sallah ya gama cin abincin shi ya shigo
dakin ya same ni ina bai wa Abulkhairi
nono.
Ya zauna a gefen gadon yana kallonmu.
Na gama ba shi nono na mika mishi shi ya
karbe shi. Yana dan mishi 'yan wasanni.
A raina na ce Ya iya wasa da danshi
kuma kana ganin irin yadda yake tafiyar
da yaron zaka gane yana da muhimmanci a
wurinshi.
Da ni ne kawai ko kuma na ce da
matanshi bai iya mu'amalla ba. Ya dago
kanshi ya kalle ni muka hada ido kadaran-
kadahan fuskarshi.
Na sunkuyar da kaina. "Me yasa idan
na ce miki bana son abu ba kya bari?

Kinga abinda hakan yaja mun Yaya ta tafi
tana fushi da ni abin da bai taba faruwa ba.
To kada kiyi tunanin hakan zai sa na
sassauta daga kan ra'ayina na bana son
mu'amallarki da ita.
Nayi shiru zuwa wani dan lokaci na ce,
To amma menene dalilinka na hana ni
mu'amalla da mutane da ka ke yi?
A ciki har da yan uwana? Kana ganin
idan kayi mun hakan kayi mun adalc1?
Kada ka manta kafin aurena dą kai ina da
kyakkyawar m:'amalla tsakanina da 'yan
uwana a yanzu ko inda suke ba ka barina
naje?
"Ba hana ki mu' amalla da su nake yi
ba. A yanzu kin yi kuruciya, ki fahimci
abubuwan da nake kokarin fahimtar da ke,
don haka ba zan Zauna yin wannan 
bayánin ba a yanzu."
Ya dauki Abulkhairi ya fita da shi. Na
bishi da ido har ya gama fita a dakin nayi
ajiyar Zuciya a hankali,

Ban je gida ba sai bayan sati guda cif da
tafiyar Yaya. Ina zaune a gaban Ummana
farin cikinta bai misaltuwa. Su Tasi'u
kuwa sai kokarin a ba su Abulkhair su
dauke su.
Umma ta hana har Yaya Auwalu ma ya
baro kasuwarshi da wurwuri da nayi mishi
waya na gaya mishi muna gida.
Shi ma Ishak bai zo daukata ba har
Babana ya dawo daga aikinshi ya same
mu. Muka hadu muna ta hira gwanin dadi.
Ishak bai zo ba sai karfe shida na
yamma, kirana yayi a waya ya sanar dani
isowarshi ban kuma nemi ya shigo ba don
nasan ko na nema ba samu zan yi ba.
Na shiga daki muna sallama da Umma
na ce, Ni Umma kina ganin za ki iya yin
wata sana'a kuwa ta cikin gida'?
Ta ce, Eh to me zai hana sai na gwada
na gani. Hannu nasa a cikin Jakata na ciro
mata kudin da na tanada wanda na tara a
lokacin bikin sunan Abulkhairi.

Na mika mata gaba daya na ce, Ga su
nan ki gwada muga abinda Allah zai yi. Ta
ce, Ke ko a ina ki ka samu kudi haka?
Ban tsaya yi mata wani bayani ba goya
Abulkhairi kawai nayi na fito muka tafi.
Abubuwan Ishak sun dan ragu,
musamman da yake ya kan dawo gida a
yanzu da dan wuri ko don Abulkhairi.
Sai dai duk da haka ranar da abin nashi
ya motsa sai ya kai sha daya na dare.
Kullum naga yanda Ishak yake tafiyar da
yaron mamakinshi yana kama ni.
Menene hujjarshi na har a yanzu da na
fara haihuwa da shi bai yi tunanin ya gaya
mun komai game da labarin 'ya'yanshi ba?
Wani lokaci sai naji kamar nayi mishi
magana amma sai naga to ma menene na
hanzari ne bari dai na kyale shi naga
iyakacin gudun ruwanshi.
Yau kuwa da ya dawo aiki da wuri
zaune muke duka a falon yayin da

Abulkhairi yake kwance kan Cinyarshi
yana barci.
Ya dauko wayar shi ya daddanna ya
fara magana na kuma gane da Yaya ne don
haka na nemi ya bani wayar na gaisheta.
Muna gaisawa ina tambayarta abubuwa
da gangan na ce Yaya ya su Rukayya? Ina
ganin irin kallon da Ishak ya watso mun
wanda ban san ma'anar shi ba. 
Yaya ta ce, Tana nan lafiya gata nan ma
a kusa da ni na ce bata mu gaisa, yarinyar
ta fara gaishe ni cikin muryarta mai sany
ta ce mun, Ina Baba karami?
Nayi murmushi na kuma san Yaya ce ta
sa ta ta tambaya. Na ce Baba karami yana
nan lafiya Rukayya, to ai ba ki tambayi
Baba babba ba? 
Ta ce, To ina Baba babba? Na ce gashi
nan bari na baki ku gaisa. Na mika mishi
wayar har yanzu kallona yake yi.
Ban zauna ba' wuce shi nayi na shiga
daki na zauna. Sai dai a madadin naji

dadin abinda nayin wani gululun bakin
ciki ne ya tokare mun kirii.
Ishak ya raina ni yana yi mun wani
gani-gani to amma babu laifi.
Da kanshi ya shigo dakin yazo ya
gyarawa Abulkhairi wurin kwanciya, ya ce
zan samu wuri kuwa a nan? Na ce me zai
hana idan kana bukata na gyara yanayin
kwanciyata shima ya kwanta yana
fuskantata.
Juyawa nayi na fuskanci bango da nufin
na kaucewa kallonshi nayi bacci sai dai
abin ya gagara.
An kai kamar awa daya bayan nan sa1
naji ya kira sunana ban amsa ba har ya
sake tare da dan daga murya.
Na amsa ya cé, juyo muyi magana. Na
juyo ina fuskantarshi. Ba tun yau ba naso
na zaunar da ke don muyi wasu yan
maganganu sai dai ban samu lokaci ba.
Nasan babu mamaki kin ji wadansu
maganganu daga wurin Yaya. Na ce kamar

Don kuwa yadinan shadda bandir biyu
ya saya da atamfofi da kuma wasu
kananan abubuwan amfani iri-iri.
Nima koda nake da kayan amfani ya
karo mun da kuma Abulkhairi da yake na
fara bashi abincin gongoni.
Muna zaune a falo ana gobe zai tafi rike
yake da abokiyar hirar tashi Jarida na ce ni
haka zamu zauna ne a gidan nan idan ka
tafi dagani sai Abulkhairi?
Ya duake Jaridar a fuskarshi ya kalle ni
Ban gane ba? Na sake maimaita mishi
tambayar ya ce, Eh to menene?
Na ce, Ba zan iya ba ne ina jin tsoro.
Kuma nayi tunanin kai da kanka zaka
fahimci hakan ba tare da nayi maka
magana ba.
Sai naga ba ka yi ma wannan tunanin
ba. Kuma ai ya kamata ka fahimta. da
kanka cewa ko ba na tsoron zaman ni
kadai ma ai ba1 yi tsari ka tafi ka bar ni

daga ni sai yaro mai watanni biyar a cikin
gida irin wannan ba.
Ko mutanen gari ne suka fahimci baka
nan ai.. To naji ya isa haka. Na ja bakina
nayi shiru shima ya ci gaba da karatunshi.
Abulkhairi yayi bacci na mike na shiga
daki na shimfide shi na fito falon na sake
zama lokacin ne ya kalle ni.
To menene ra'ayinki na ce ni bani da
wani ra'ayi idan a kan wannan ne. tunani
yazo mun a cikin raina.
Mutumin da bai yarda da mu'amallar
matarshi da kowa ba ba shi da kyakkyawar
mu'amalla ko kankani da makwabtanshi
balle da mutanen waje.
Ban taba ganin mutum irin Ishak ba.
Naja bakina nayi shiru ni dai kawai nasan
ba zai tafi ya bar ni a gida ni kadai sai
Abulkhairi ba.
Na sake tashi don zuwa kwanciya tunda
dare ya soma yi na kwanta har na fara

bacci sai naji yana tashina na bude ido ki
shirya kayanki mu tafi tare, na ce to.
Kayan Abulkhairi nafi diba tunda shi
yaro ne sai na dauki nawa guda hudu ban
da na jikina.
Sai 'yan tarkacen amfani, tunda dai ya
ce kwana uku zai yi. Tafiya sosai muka yi
don kuwa cikin awowi hudu sai ga mu a
Kaduna gidan Yaya.
Murna sosai tayi tana rike da
Abulkhairi da itama take cewa Baba tana
ta shafa shi tare da yaba girmanshi ta ce,
Ikon Allah! Wato yaron nan da magajinshi
ya ke kama?
Ishak ya dan yi murmushi ya ce, Nima
lokaci-lokaci sai naga kamar hakan. ta ce,
Ai babu ko wai a ciki, to Allah yasa ka
gaji halinshi.
Ta kalle ni yau ga Hauwa'u a gidan
Yaya, nayi murmushi muka sake gaisawa
na ce, Yaya ban ga yara ba ta ce eh sun tafi

Makaranta. Tafiyar taku babu sanarwa
babu komai?
Ya ce, Eh ban sa rän yinta ba a yanzu
nima, ta dauro ne kawai tunda kin ga
hutun kwanaki uku kawai na dauko duk da
kwanakin sati sai su zama biyar.
Ta ce, Eh hakan yayi kyau zaka wuce
Kaciya kenan? Ya ce, Eh su Abulkhairi za
su gida kenan. Ya ce, A'a su a nan zan bar
Su.
Ta ce, Saboda me? Bai bata amsa ba sai
dai daga ni har ita bin shi da ido muka yi.
Hajiya Baba kamar yadda naji yaron
suna kiranta mata ce mai matukar
mu'amalla da mutane sabanin kanin nata.
Tun da muka shiga gida kafar yara bata
dauke ba haka nan babu abinda bata
siyarwa na amfanin gida.
Don haka tana da rufin asirinta daidai
ita, don kuwa kaninta a tsaye yake akan
al 'amuranta tunda gidan da take ciki ma a

yanzu nashi ne, shi ne kuma ya biya mata
ta sauke farali. 
Su Rukayya ba su dawo ba sai wajen
karfe biyu da rabi. Na bi yarinyar da kallo
lokacin da ta durkusa tana gaishe ni
Ba za ta fi shekaru shida ba, ya yanta
kuma takwas ta juya tana gaida Babanta ya
miko mata hannu alamar ta karasa inda
yake ta kwanta a jikinshi yana mata 'yan
tambayoyi.
Sai da ta gama ba shi amsa ya ce, To ba.
ki tambayi kaninki ba gashi can je ki ki
dauke shi, ta taho inda nake zaune tasa
hannu ta dauki Abulkhairi da ke zaune
yana wasa.
Duk da sanin da nayi ba wani iyawa
zata yi da shi ba, ban hanata ba. Ishak ne
dai da yaga zata tima shi a kasa ya zabura
ya karbe shi.
Sosai na sake da yarinyar saboda
yanayinta na nutsuwa don kuwa tafi

wanta, tana yawan zuwa inda nake saboda
Abulkhairi, ba na kuma hanata daukanshi.
Washegari da sassafe Ishak ya wuce
garinsu na sake a gidan Yaya sosai har
kicin tare muke shiga ina kuma tayata
sayar da kayanta.
Muna cin abincin rana take tambayata
ni Hauwa'u ya mijin naki dai komai lafiya
ko?
Na ce lafiya kalau Yaya. Babu wata
matsala? Na ce ko kadan. Ta ce, To ai shi
kenan tunda kin fadi haka, alama ne na ke
din mata ce mai hakuri to sai ki kara a kan
na da.
Bakunta mai matukar dadi muka yi har
Ishak ya dawo washegari na roke shi ya
kai ni na yi wa yara siyayya bai ki ba.
Siyayya sosai nayi musu dangin kayan
sakawa kayan wasa da kuma na kwalama.
Murna sosai Rukayya ta rinka yi sannan
na ce muje studio aka yi mata hoto da
Abulkhairi wait and take.

Na bata nata nima na dauki kwafi daya,
hoton yayi matukar kyau hakan ne yas
Ishak cewa a wanke musu baba, duk da
dai ba tsayawa karba zamu yi ba a baiwa
Yaya.
Ni kaina bakuntar tayi mun kadan,
amma haka muka taho gida washegari
muka bar su cikin kewa Rukayya kuwa
tana ta kukan a bar mata Abulkhairinta.
A yanzu da Abulkhairi yayi wayo kuma
nake ganin canji daga wurin Ishak alamar
ya dan fara sassautowa daga tsamin
halinshi, sai nake ta kwadayin komawata
Makaranta.
Tun da dai yaron yay1 wayo a watanni
goman da yayi ne a duniya yake gudunshi
ko ina.
Samun Ishak nayi cikin dabara na yi
mishi maganar Makarantata tun da ni dai
babban burina kenan. Na ce, Don Allah ka
bar ni na koma ko ba ka yarda nayi aiki ba
ni bani da matsala.

Amma burina dai yin karatun ne kawai
zai amfane mu ba ki daya. Karatuna ba zai
taba zama maka mätsala ba.
Bai ce mun komai ba har na yi
maganganuna na gaji nayi shiru. Sai ma
gyara kwanciyar shi da ya yi ya juya baya.
A haka muka ci gaba da zama sana'ar
da Ummana ta fara yi sai ya bunkasa ba
kadan ba itama dai kayan gidan ne dangin
man gyada, maggi, kalanzir har da su
kuli-kuli.
Kai komai yanzu sayarwa take yi, kuma
sana'a ce mai albarka ta rufin asiri. Ba na
ko damuwa don ban bata kudi ba yanzu
tunda nasan bata rasawa.
nrbRasuwa aka yi a unguwarmu kuma
Ishak ne da kanshi yazo yake gaya mun,
na kuma roke shi ina son yi musu
ta'aziyya ya ce to. 
 Don haka da na gama ayyukana sai ma
rike hannun 'Abulkhairi muka fita na rufe
gidan.

A gidan ta'aziyyar naga Hindu da
Mominta muka fito tare don komawa gida
Hindu tana rike da hannun Abulkhairi tana
gaya mun ta samu admission a (Ahmadu
Bello University) da ke Zariya.
Murna sosai nayi mata ta ce ke dai
Maman Abulkhairi har yanzu shiru. Nayi
murmushi ban ce mata komai ba.
Muka yi sallama da Momi na mika
hannu zan karbi Abulkhairi ta ce, a'a bar
mun shi kawai zan turo Abubakar ya dawo
da shi.
Na ce to, ba don raina ya so ba sai don
kada suyi zaton wani abu sannan kuma shi
da ai ba a rowarshi.
Na dawo gida sai dai gaba daya
hankalina yana wurin Abulkhairi, har
karfe shida a yanzu da Ishek bai cika yin
dare ba ina tsoron ya dawo yaga danshi
baya gida ban san abinda zan ce mishi ya
fahimce ni ba.

Ina jin taba kofa na zabura na mike
cikin sauri na bude kofar, Abubakar ne
rike da Abulkhairi sai dai an makara, don
kuwa shima Ishak din gyaran parking yake
yi.
Jikina a sanyaye na fara kokarin rufe
kofar tunda shi ta cikin gareji zai biyo. Ina
shiga daki shima ya shigo.
Abulkhairi ya falla a guje ya tafi don yi1
mishi oyoyo din da ya saba. Yana
daukanshi ya shigar dashi cikin daki ya
kulle ya dawo.
Me na gaya miki a kan mutanen nan
iye? Na fara ja da baya saboda matsowar
da yake yi da kuma abinda na gani a
idonshi na tashin hankali.
Ni kuma a yanzu babu abinda nake
tsoro irin dukan Ishak, sai dai ban tsira ba.
Duka sosai ya lakada mun ya tara mun jini
a ido.
Kwana nayi ina kuka, haka nan
Abulkhairi duk da kin barin shi yazu

gurina da yayi ya shiga dakinshi da shi ya
rufe kofa.
Na fara gajiya da irin wadannan
abubuwan har gashi yaro ya fara fahimtar
wasu abubuwa ya tayaka kuka.
Da kyar na lallaba da asuba na shiga
bayangida na gaggasa jikina, har da
fuskata na dawo alwala nayi sallah.
Lokacin ne shima ya bude kofa ya fito
don zuwa Masallaci.
Har da gari ya waye bai bar Abulkhairi
yazo wajena ba, da kanshi ya ba shi abin
karyawa ya yi mishi wanka ya sa shi a
mota ya tafi da shi, ban san inda suka tafi
ba.
Ko girki ban iya yi ba sai tea da na
wuni sha saboda mummunan ciwon daa
jikina yake yi mun, ba su dawo ba sai
karfe hudu na yamma.
Yana sake Abulkhairi dakina ya nufo a
guje. Ina kwance gwalandin magana yana

tambayata wai Babanshi ne ya dake ni to
nayi hakuri kin ji Mama.
Ban ce mishi komai ba amma duk
kokarin hana hawayena zuba da nake yi
bai fasa gangarowa ba.
Ya shigo dakin ya rike hannun
Abulkhairi yaja shi suka sake fita, na ci
gaba da kukana.
Idan na bari Ishak yana yi mun irin
wannan dukan wanda jinýa take biyo
bayanshi anya zan kai labari kuwa?
Ya sake shigowa dakin rike da leda a
hannunshi ya zauna a kan stool din gaban
dressing mirrow yana ciro abubuwan cikin
ledar.
Robar abincin ne na take away sai
gasasshiyar kaza sai magunguna. Tashi
kici abinci.ban ce mishi komai ba, amma
ban iya daina kallonshi ba.
Abulkhairi ya matso,  "Mama tashi."
Yasa hannu yana girgiza ni ban motsa ba.

Ya fita ya dawo da robar swan ya kama
ni zai daga ni na fizge hannuna na koma
na sake kwanciya.
Shima fita yayi bai sake ce mun komai
ba. Na sake fashewa da wani sabon kukan,
babu irin tunanin da bai zo mun raina ba.
Ya zama dole na hemi mafita abinda
kawai zuciyata take kara jaddada mun
kenan.
A hankali sai na samu sauki na ci gaba
da hidimomina, sai dai idona har yanzu bai
washe ba. Zazzabi sosai ne ya kama
Abulkhairi wanda yasa Ishak ya sauke mu
a asibiti don ganin Likita.
Muna zaune muna bin layi a sashen
yara sai kawai naga Sadiya Tanimu cikin
mamaki na rike baki ina kare mata kallo
sanye take da fararen kaya na jinya wato
Nurse na ce, Sadiya kada dai ki ce mun kin
zama Nurse?

Ta ce, a'a haba ce miki aka yi abin babu
wuya, ina dai shirin zama wannan ita ce
shekarata ta farko.
Na ce, Au to koda dai naji. Ta ce, ai
shekara biyu kenan rabon da muga juna
kin tuna?
Sai lokacin ne na tuna zuwanta na
karshe wajena da abin da ya faru
tsakaninta da Ishak. Na dan yi murmushi
na ce haka ne fa ba mu sake haduwa ba.
Ta sunkuya daidai inda Abulkhairi yake
ta mika mishi hannu tare da cewa "Hi
handsome ya ka ke? Ya ce, Salamu
alaikum Babana yake cewa.
Ta ce, To ko kuwa ya ce, Eh to ce to ka
gani kenan akwai 'bambanci. Ta mike ta
gyara tsayuwarta ta ce, yaron ki ya mun
kyau gashi da wayo na ce baki yi aure ba?
Ta ce, Eh to muna kan hanya na ce to
Allah ya ba da na kwarai. Ta kara zuba
mun ido tana kallona ta ce, Kin san wani
abu ne?

Mijinki exacthy mijin Sister ta shi yasa
abinda ya yi mun bai bani haushi ba. Idan
ya tashi dukanta itama sai idonta ya bar
jini, na ce kai! Sadiya kenan baki da dama
ce miki nayi dukana yayi jini ya taru mun
a ido? Ni ciwon ido nayi.
Ta dan tabe baki kamar dai yadda ta
saba ta ce, Oho dai ni na gaya miki nasan
maza irin su. Abu daya za ki yi ki taimaki
kanki ki koma Makaranta shi kanshi
wataran idan aka ce ya buge ki ba zai fara
ba.
Shi yasa wani lokaci ma ko son tunanin
aure bana yi saboda irin wannan tauye
hakkin.
Ai ba haka aka ce ayi auren ba. Ban ce
wa Sadiya komai ba amma dai ina ganin
shawararta zan bi to ta ina? Ni dai nasan
ba karamin yaki za a yi da Ishak ya bar ni
na koma Makaranta ba.
Sai da muka gama ganin Likita sannan
na kira shi a waya yazo ya kai mu gida.

Muna zaune da dadare bayan mun gama
cin abinci na kwashe kanukan duk da
faduwar da gabana yake yi.
Ban fasa yi mishi maganar ba cikin
hanzari kuma ya dakatar da ni irna so in
tabbatar miki da komawarki Makaranta ba
zai taba yiwuwa ba.
Nayi shiru zuwa wani lokaci na ce kayi
hakuri ka gaya mun sharuddanka na yin
karatuna ba zan kaucewa dokarka ba, ka
ji?
Na tambaye shi ya mike ya zauna ya
zuba mun ido, Kina son yin karatu? Cikin
sauri ya ce, To ga zabi zan baki.
Sai kiyi wanda ki ka fi so, babu matsala
duka zan yi miki. Za ki zauna ne kiyi
zaman aure shi kadai ba tare da kin yi
karatu ba ko kuwa za ki bar zaman aurenki
ki koma karatu?
Gabana ya yi mummunan faduwa, na
dago kai na kalli Ishak da ya zuba mun ido
yana kallona.

Wacce irin tambaya ce wannan? Ishak yana nufin kenan idan har zan zauna da shi ba zan koma Makaranta ba, haka zan yi ta zama dashi da halayenshi?
Ya raba ni da "yan uwana, ya raba ni da kowa haka nan kankanin abu idan nayi ya rufe ni da duka tamfar an aiko shi.
Amma hakan bai ishe shi ba ya tsare ni da irin wadannan tambayoyin saboda rainin hankali.
Ina son aurena duk da irin abubuwan da nake fuskanta, to amma idan na zabi auren nashi ai zai ga kamar naji tsoro na kuma ba da kaina ban kuma san abinda zai biyo bayan hakan ba.
Haka nan shi idan ya matsu da auren ai sai ya bar ni na ci gaba da karatuna saboda nima na samu mafita kan matsalolina, kenan dama ce ta zo mun.
Ya ce, Ke fa nake jira. Wanne ki ka zaba? Na ce, "Karatu. Ya ce, "To babu laifi. Ya koma ya kwanta.

Na hau gado na kwanta a raina ina
tunanin babu mamaki nima nan da yan
watanni kadan na koma na ci gaba da
makarantata.
ldan na gama kuwa na tafi na zama
Nurse har yanzu ban canza buri ba. A haka
barci ya dauke ni.
Da sassafe na shiga dakin Ishak don na
gaishe shi ya gama amsawa na mike don
fara shirin abin karyawa.
Ya ce, Zo. Na dawo na sake zama
Ungo wannan. Na karba, takarda ce ina
jiran ya yi mun bayanin wanda zai zo ya
karba ko wani abu makamancin hakan.
Sai na ji ya ce, "Zabin ki ne nakaratu
don haka kije kiyi na sauwake miki." Bai
jira amsawata ba ya juya ya fita a daki.
Ina zaune a wurin kwakkwaran motsi
na kasa yi, sauwakewa saki kenan ko me?
Sai dai har a yanzu ban bude takardar
na ga abin da ke cikinta ba. Ya sake
shigowa dakin ya ganni a inda nake zaune

ya ce Kije "gida kiyi musu bayanin komai". 
Na mike na dawo dakina na dauki hijab
da Jakata nasa hannu na dauki Abulkhairi
da har yanzu yake barci na saba shi a
kafadata na fito falo zan wuce ya ce, Zo
Hauwa'u.
Nadawo ya ce, "Sauke shi. Nayi
sokoko ina kallonshi ya sake cewa "Sauke
min shi. A lokacin da ki ka yi zabin da ki
ka yin ba ki kalle shi ba, yi kawai ki ka yi
ba tare da kin yi tunanin wasu abubuwa
masu grma za su biyo baya ba.
Abulkhairi dana ne ni ke da cikakken
iko a kanshi, don haka ajiye mun shi.
A hankali ya mike har inda nake yazo
syasa hannu ya dauke shi a kafadata ya
shimfide shi tare da dan jijjiga shi a
hankali ganin yana kokarin farkawa na
dawo gida cikin wani yanayi da baya
kwatantuwa.

Umma tana ganina ta ce "Lafiya ki ka
bugo irin wannan sammakon haka? Ina
yaron?"
Na ce, Yana tare da Babanshi. To lafiya
dai ko? Ta sake tambayata na ce, Eh Baba
nake son gani.
Ta ce, Ikon Allah, to ai yanzu ya tafi sai
dai ko ki yi sammakon zuwa da safe, ko
kuma ki dawo da yamma.
Neman wuri nayi na zauna ba tare da na
ce mata komai ba. Ta sake bina da kallo ta
tashi ta kawo mun abin karyawa ta ce, To
ga shi nan ki karya ko?"
Duk da ban ci komai ba na fito daga
gida ban ji wani alamar yunwa a tare da ni
ba.
Ina kallon Umma tana ta harkokinta da
yaran da suke zuwa siyan kaya da kuma su
Tasi'u. Itama ta Iura ta gane ba zan yi
magana ba ta rabu da ni.

Sai dai a duk lokacin da nayi nufin
kallon inda take sai naga itama ni take
kallo. Zuciyata tana ta kaiwa da komowa.
Ban taba tunanin zabin da nayin zai
zamo haka ba. To me Ishak yake nufi
kenan?
Babana bai dawo gida ba sai wajen
Karfe biyar na yamma, yadda dai ya saba
dawowa kenan. Yana ganina ya ce, "A'a
Hauwa'u ce yau a gidan? To ina abokin
nawa?
Na ce mishi Yana gida Baba. Na
durkusa na gaishe shi. Ban yi mishi wata
magana ba sai da ya ci abincin shi ya samu
nutsuwa sannan na mika mishi takardar da
Ishak ya bani wacce har a yanzu din nan
ban iya budeta naga abinda ke cikinta ba.
Cikin nutsuwa ya budeta ya fara
karantawa. Babana duk da yake Masinja a
Banki ya iya karatu da rubutu daidai
gwargwado.

Inna lillahi wa inna ilaihir-raji'un.
Abin da ya biyo bayan karatun nash1
kenan. 
Yayi shiru na kusan mintina biyar
sannan ya ce, Ikon Allah! Me ki ka yi
mishi da zafi haka Hauwa'u da yayi nufin
yanke miki irin wannan hukunci mai
tsanani? Ba zai yi miki saki daya ko biyu
ba sai ya yi miki uku gaba daya."
Na dafe kirji da sauri na ce "Uku Baba?
Yau na shiga uku! Tuni na fashe da kuka.
Mikewa nayi cikin sauri da nufin fitowa
a gidan na koma gidan Ishak. Babana ya
ce Ina za ki je? Na ce, "Baba zan dauko
Abulkhairi ne. "
Ya ce, "Dawo kawai Hauwa'u, ba shi
ya karbe shi ba? Na ce, "Eh Baba ai cewa
ya yi nazo nay1 muku bayani ne kafin na
koma na karbe shi."
Ya ce, "A'a bar mishi danshi kawai kiyi
hakuri. Wata rana za ki ga kamar ba ayi
ba, ki daure ki zama Jaruma ki yawaita

addu'a, Ubangiji yayi miki zabin miji
nagari da zai zamo miki alheri fiye da
wannan da ku ka rabu."
Cikin sanyin jiki na koma dakin Umma
na hau kan shimfidar na sake zama. Ita
kuwa tana ta harkokinta na kokarin ganin
ta karasa abincin daren da take yi.
Ban taba sanin haka abin zai zamo ba,
yanzu duk wannan zaman da muka yi da
kuma hakurin da na rinka yi a haka auren
zai kare?
Lallai Ishak ya wuce sanina, don
kuwaban taba zaton zai yi mun hakan ba.
Ko da ya bani zabi kuma na dauka karkari
ya yi mun saki daya ne ba uku ringis ba.
Hakan ya yi ne don ya nuna mun dama
can ni ce na damu da zaman ba shi ba.
Auwalu ne da kanshi ya shiga dakina na
da ya tsaftace shi ya gyare shi tsaf ya sayo
sabuwar katifa waya takwas da zanin gado
da filo guda daya ya ajiye ya shimfida leda

a tsakar dakin don na dan ji dadin zama a
ciki.
Kwanaki biyun da nayi a gida ba masu
sauki ba ne ko kadan don kuwa kwtaa-
kwata bana barci. 
Babu abin da yafi damuna irin kwace
Abulkhairi da Ishak yayi da dai a ce yayi
mun sakin ne sai ya bar ni na taho da dana
to da abin ya zamo mai dan sauki a
wurina.
Shi kenan shima yanzu nasan yana
Kaduna wurin Yaya tare da su Anas da
Rukayya.
Ina zaune ne a gida amma ko tsakar
gida ba fitowa nake yi ba ballantana naa
taya Umma wan1 aikin gida.
Idan har nasa kafata a waje to kuwa
wanka zan yi ko wani uzuri ko kuma
alwala.
Ko abinci Tasi'u ne ko kuma Sabi'u
suke kawo mun na kasa sakewa ko kadan
naji dadin zuciyata.

Itama Umma harkokinta take yi ba tare
da ta saurare ni ba don kuwa har a yau
dinnan bata ce mun komai a kan maganar
ba ballantana ta tambaye ni abinda ya hada
ni da Ishak yayi abinda yayin.
Ranar da na wayi gari kwanana bakwai
a gidan ranar ne dan aika ya yi sallama ya
dire mun akwatunana wadanda su ne kadai
abinda na mallaka a gidan Ishak.
 Komai na same shi ne a can ya kuma
miko mun zungureriyar envelop ya ce in ji
Ishak din.
Na koma daki na zauna na bude wata
'yar gajeriyar wasika ce, ga abinda ya ce:

Hauwa 'u,
ts Ina fata kina nan lafiya?, 
Ga kayanki a bayar a kawo miki, don
nasan kina da bukatarsu. Wannan kudin
kuma kiyi amfani da su wajen ganin kin
koma Makaranta tunda na gane hakan
yana da matukar muhimmanci a

rayuwarki, tunda ki ka zabe shi a kan
aurenmu.
Ina so ki.san zan zamo mai taimako
kwarai ta fannin karatun naki a duk sanda
ki ka bukaci nayi hakan.
Ina miki fatan alheri. Abulkhairi yana
gaida Mamanshi.
Na gode.

Na bude daya envelop din, rafa ce ta
dubu daddaya guda daya.
Na mayar a ajiye na fara duba kayana,
duk wani abu da na mallaka a idanshi ya
saka mun a cikin akwatuna set daya mai
shida.
Sai saitin Encholac guda daya mai uku.
Na jawo babbanalbum dina wanda
hotunan Abulkhairi ne kadai a ciki na
bude hotonshi na karshe na fara gani
wanda aka yi mishi shi a ranar da ya cika
shekaru biyu a duniya.

Nasa hannu na shafa fuskarshi da ke
murmushi a hoton ko sai yaushe zan sake
ganinshi, sai Allah.
Hawaye suka yi ta zubo mun. Ya zama
dolena wartsake na fuskanci al'amuran da
ke gabana.
Ba zai yiwu nayi ta zama cikin kunci
don kawai Ishak ya sake ni ba. Rayuwata
yanzu ne take farkon ganiyarta, tunda ko a
bana shekaru ashirin da daya ne da ni,
auren kuwa shekaru hudu.
Wartsakewa nayi na fito tsakar gida na
fara taya Umma hidimar gidan da kuma
harkokinta na saye da sayarwa.
Irin su bayar da abu idan an zo siye,
karbar kudi da kuma bayar da canji, muna
kuma yan hirarrakinmu.
Su Tasi'u ma ganin na dan soma
wartsakewa murna suka rinka y1. Bini-bini
Su zo su zauna a inda nake suna yi mun
magana.

Babana yana dawowa da yamma sai da
ya gama cin abinci sannan naje na same
shi.
Na sake gaishe shi sannan na kawo
mishi batun bukatata na son komawa
Makaranta, don ganin na ci gaba da
karatuna.
Shiru yayi yana kallona, kallon da yake
yi mun shi ne yasa ni ta kara shiga
taitayina tun kafin naji abinda zai ce.
Ke! Kina cikin hayyacinki kuwa?
Anya wani abu vai shiga kwakwalwarkii
ba?
Idan ma kin kaso aurenki ne don ki
koma Makaranta, to ki kwaan da sanin
hakan ba zai yiwu ba, shashashar yarinyar
kawai, wacce ta ke nema ta mayar da
kanta wata ir1.
Tun kafin ki gama Iddah har kin fara
kokarin neman abin yi saboda ke addinin
ba damuwa ki ka yi da shi ba ko? Tashi ki
bani guri na sha iska."

Idan na ce ban shiga mawuyacin hali ba
ma to nayi karya. Duniyar tayi mun wata
iri.
Nayi ta kokarin ganin na sake jikina
nayi hidimar gabana amma abin ya gagara.
Don kuwa ko na dan manta kuma na
dan lokaci ne sai naji kamar wani abu ya
muntsini zuciyata.
Ko da ba wani jin dadin zama da shak
nake yi ba sai na fahimci dakina shi ne
cikakken 'yancina.
Sai nake ganin kamar na rasa komai
babu Abulkhairi wanda a kullum kewarshi
take sanyanına rasa sukuni.
Tsananta wa kana aikace-aikace da
nayi sai yake debe mun kewar zaman
tunane-tunane wadanda ba za su amfane ni
da komai ba.
Kullum na idar da sallar asuba sai
kawai na fito tsakar gida na wanke ta kwal
na wanke mana bayan gida na ciccika
randunan ruwa.

61
 
Nayi wanke-wanke nayi wanki sannan
na dora abin karyawa.
Yaya Auwalu da kanshi sai da ya ce,
aikin ya yi yawa na rage. Murmushi kawai
nayi ban ce mishi komai ba.
Idan nayi wanka sai na dora mana
abincin rana nayi na dare, Umma kuwa
tana harkar kasuwancinta wanda kullum
kara bunkasa yake yi.
Yanzu gidan ba a rashi kamar da. Dan 
albashin Babanmu da kuma sana ar Umma
wani karin rufin asiri ne a gare mu baki
daya.
Ga Yaya Auwalu da a yanzu saukin
abubuwan da ya samu na gida yasa yake
ajiye mana hatsi a maimakon kullum a yi
ta awo.
Don kuwa a yanzu shima oga ne na
kanshi duk da dai ba rabuwa yayi da
maigidan nashi ba.
Duk da hakan dan kankanin lokaci ne
kawai sai na zube nayi baki. Ganewan da

nayi in ba matukar hankali nayi ba zan
canza gaba daya yasa nayi tsaye don ganin
na kula da kaina ta wurin cima da kuma
gyaran jiki.
Iddahta ta cika ne ana gab da fara
Azumin watan Ramadana mai albarka, bai
fi saura sati uku ba.
Zuciyata sai kaiwa da komowa take yi
akan na sake samun Babana a kan
maganar Makarantata.
Babu mamaki a yanzu tunda na gama
Iddah ya yarda amma ina matukar jin tsoro
don kuwa wani abu makamancin wancan
bai taba faruwa tsakanina da shi ba.
Ina zaune a kan shimfidar tabarmar da
nayi a tsakar gida ina taya Umma kullin
gishiri.
Yayin da take gete tana lissafin kudin
cinikinta na ce Umma ko za ki taimake ni
ne ki B yi.siwa Babanmu maganar
Makarantata tunda a yanzu babu wani
nauyi a kaina.

Ta ce, "A wane dalili?"
Nayi shiru ina tunanin abinda zan fada
mata don gamsar da ita zamana a haka ba
shi da wani amfani."
Sai ta ce, "Kina so né na taimaka miki
ki bijirewa maganarshi? In yaso kenan
nima sai nasa ran wata rana zai kafa doka-
ki taimaka a karya dokar ko?
To ba zan iya ba. Babanku burinshi a
yanzu na ki samu miji ne kiyi wani auren,
ki zauna a dakinki cikin rufin asiri.
Yanzu da da ba daya ba ne. da da yake
burin ganin kin yi karatu to ya wuce.
Yanzu ke ba yarinya karama ba ce,
koda ba ki da yawan shekaru a kanki
yanzu kuwa burinshi bai wuce na ganin
kin zauna a dakinki kin nutsu kin samu
mijinki da zai kula da al'amuranki ya
kuma tausaya miki.
Ba wanda zai nemi wulakanta ki ko
tozarta ki ba, karatu ga budurwa ba dole ba
ne ballantana ga bazawara.

Wani irin faduwar gaba naji da Umma
ta kira ni Bazawara.
Nan da nan sai maganganun Umma
suka zamo tamfar fami a zuciyata, nayi
wunin ranar ba tare da na yi wani kuzari ba.
Shi kenan ta faru ta kare wai an yi wa
mai dami daya sata. Aurena ya mutu a kan
karatuna gashikuma karatun yana nema ya gagara.
In ba wani ikon Allah ba. Dare ya yi
nisa bacci ya ce bai san idona ba sai juyi
nake yi a kan 'yar katifar tawa.
Zamana da Ishak ya rinka dawo mun a
raina rashin yanci na walawa da
mu'amalla da fargaba a kowanne lokaci.
Kamar ba aure ba. In ban da ma zuciya
banga abinda zai sa har sakin da yayi mun
ya daga mun hankali ba.
Matsalar daya ce, Babana da yaja ya
tsaya akan ba zan koma Makaranta ba.

Ba dai a gianshi ba. Idan na auri wani
mijin yaga zai bar ni na koma Makaranta
to wannan a tsakanın mu.
Haka kawai naji zuciyata tana bani
shawarar zuwa birnin kudu nayi Azumin
Ramadan a can.
Don haka tun kafin Babana ya fita na
sanar da shi, na kuma yi sa'a bai hana ni
ba.
Ya ce,"Yaushe ki ke son tafiya? Na
ce, "Ko zuwa nan da kwanaki uku." Ya ce,
To." Ya shiga daki ya fito ya ce, To ungo
rike kiyi kudin mota sai kiyi manejin su.
Na ce, Lah, Baba ai fna da kudi, ya ce
eh karbi dai ki kara. Nayi godiya. Umma
ta shiga kokarin hada mun kayan tsaraba
irin su omo, sabulun wanka, sabulun
wanki, sugar, maggi da dai sauransu tunda
Su karkara ne.
Shiryawa nayi don zuwa kasuwa saboda
SIyayyar da zan yi na tafiya.

Kwalliya sosai nayi ban kuma san
dalilina na yin hakan ba. Doguwar riga na
saka mai fadi sai dai girmanta yabi jikina
saboda santsi da laushinta.
Hannunta shima mai matukar fadi ne
amma ya tsinke a daidai wuyar hannun.
Rigar ribi biyu ce samanta bulu ce mai
shara-shara da ake iya ganin na kasanta
wanda yake ja.
Sai adon da aka yi ana saman shima da
jan zare da kuma hannun rigar.
Na dauka jan gyale na yane kaina dashi
na saka jan takalmi da kuma karamar jaka
itama jar kala.
Na kalli kaina a madubi na tuna ranar
da Ishak ya kawo mun rigar da kuma uban
tashin hankalin da na gani a ranar.
A dalilin bakin da ya dawo ya same ni
da su wadanda suka zo daga Birnin Kudu,
kannen Babana.
Nayi saurn kawar da tunanin lshak daga
cikin raina, don gudun samun matsala, na

kamo hanyar fita a dakin, a zuciyata ina
addu'ar samun miji mai hali sabanin na
shi, wanda zan yi mu'amalla ta kwanciyar
hankali da shi cikin farin ciki da jin dadi.
Shi yasa kuma a yanzu ko kadan na
daina jin haushin irin sakin da Ishak ya
yimun, fatana kuma shi ne ya zamo mun
alheri.
Na fito tsakar gida Umma tana bina da
kallo. Zuwa can ta ceYanzu nan wannan
kwalliyar duk ta zuwa kasuwan ce?
Nayi murmushina ce Ta yi yawa ne
Umma?
Ta ce, "A'a je ki Allah ya tsare." Na ce,
Amin. Ina Tasi'u ya raka ni? ta ce, "Na
aike su gidan Mama Tambaya su bi min
bashina, amma sun kusa daowa ma."
Na ce, "To bari na gani ko zan gansu a
waje.
Tun ranar da na dawo gidanmu da
takardar sakin aurena ban kara leka koda

kofar gida ba ne ballantana nasa kafata na
fita.
Hakan ne yasa ni tsayuwa a kofar gidan
ina bin layin da kallo, ina kuma wasu yan
tunane-tunane a raina. 
Na irin yadda unguwar ta canza gaba
daya tun daga lokacin aurena shekaru
hudu da suka wuce zuwa yau dinnan.
Karab! Sai kawai muka yi ido hudu da
Abdussamad wanda daga ganin irin kallon
da yake yi mun na gane ya dade yana
kallona bá tare da na ganshi ba. 
Sauri nayi na sunkuyar da kaina ga
barin kallonshi, sai dai hakan bai hana ni
ganin canjin da ya samu ba. 
Ya kara tsawo yayi haske sosai sannan
yayi 'yar kiba daidai ba mai yawa ba.
Wacce ta sanya shi ya yi kwarjini, ba
kadan ba. In da da hali to da na fasa. fitan
da nayi niyya. 

Sai dai zai yi mun wata fassara haka
nan dole na gayawa Umma abinda ya hana
ni fita tunda har mun yi sallama.
Wuce shi nayi, nayi tafiyata bayan nayi
iyakacin kokari na ganin tsananin kallon
da yake yi mun bai harde ni na fadi ba.
Tafiya nake yi ina tunani a raina nasan
Abdussamad ya ji maganar mutuwar
aurena.
Don kuwa a unguwarmu kaf babu
wanda bai ji ba. Wani babban shagon saida
kaya na shiga saboda daukan hankalina da
shagon yayı.
Rabon da wani abu ya kawo ni kasuwa
tun kafin aurena da Ishak, don kuwa shi
baya ba ni kudin komai kawowa yake yi.
Wani dan saurayi ne ya karaso inda
nake tsaye saboda girman shagon yasa na
kasa fahimtar inda zan dosa.
Barka da zuwa Hajiya, me ki ke so?
Lokacin ne na fara kallon yadda aka
kakkasa shagon gefen takalma da

jakunkuna daban, haka na leshi haka na
atamfa, haka na material da kuma shadda.
Na dawo da kallona ga yaron saboda
kada na bata mishi lokaci, duk da akwai
masu sayar da kaya a shagon irin shi masu
yawa na ce atamfa.
Ya ce, "Babba ko karama?" na ce,
"Kanana za ka bani guda hudu." Ya ce,
To ga wuri zauna bari naje na kawo
miki."
Na zauna a kan kujerar da ya bani ina
kallon mu'amallar kasuwanci yadda take
tafiya a shagon da irin mutanen da suke
shiga suke fita.
Yaron ya dawo rike da atamfofi guda
hudu na duba na ce, "Sun yi." Na mika
mishi wata na ce ya karo mun irinta guda
daya.
A raina kuma ina tunanin wadanda zan
baiwa. Kakata Baba Ladi da kishiyoyinta
guda biyu, sai matan Yayun Babana biyu.

Sai kuma kanwar Babana. Ya dawo na
tambaye shi kudin ya fada, nasa hannu a
cikin jakata na mika mishi yayi godiya
yana saka mun a babbar jakar su ta shagon
mai dauke da suna da adireshin shagon.
Yana kuma tambayata ko za ki duba
gefen mu na takalma ne? kamar naki sai
kuma na bishi ina dubawa. 
Wani takalmi yayi matukar daukan hankalina,  na dauke shi ina dubawa na 
tambaye shi kudin ya fada mun.
Na mayar na ajiye yana gaya mun ai da
kin dauüka Hajiya "zai matukar yi miki
kyau, saukinshi na fada miki, in kin duba
da kyau. za ki gane asalin takalmi ne dan
Italy. 
Na ce, Eh na sani wani lokaci nazo na
saya amma ba yau ba."
Na fito daga shagon don ci gaba da
Siyan abubuwan da nake bukata na káina.
"Hajiya! Hajiya!! "

Nayi maza na waiwaya saboda wani
mutum da yayi mun alama da cewa ana
kirana.
Yaron da nayi sayayya a shagonsu ne
"Lafiya? na tambaye shi. "Ki zo in ji
Maigidana."
Na. ce, Maigidanka kuma?" ya ce, Eh.
gabana ne ya y1 mummunan faduwa.
Na ce, Ina ce na baka kudinka? Na
tambaye shi saboda tunanin da yazo mun
raina.
Ya ce, Eh ban san dai dalilin kiran naki
ba, ki dai taimaka din kizo tunda kin gani
nima dan aike ne."
Juyowa nayi na biyo bayan yaron nan
zuwa shagon su.
Mutumin yana zaune a can wani
kebantaccen wuri da aka tanada a shagon,
amma daga wurin kana iya ganin duk wani
abinda ake yi a cikin shagon.
Kammalallen mutum mai kwarjini mai
matsakaicin hasken fata da tsawo. Kamalar

shi ce tasa na dan rusuna a lokacin da zan
gaishe shi.
"Lafiya yanmata, kiyi hakuri fa naga
kamar kin dan damu ina fata ban takura ki
ba ko?"
A lokacin ne naji na dan sake saboda
tunane-tunanen da nake tayi a zuciyata, na
game da kiran Wata alfarma nake nema
kiyi mun."
Na ce, Kamar ta me fa? ya ce Lambar
wayarki za ki taimaka ki bani.
Nayi shiru saboda yadda abin ya yi mun
wani iri. Don Allah. Lafuzzan shi da ya yi
amfani da su suka hana ni bijirewa bukatar
tashi.
Don kuwa ban san mu'amalla ta roko a
tsakanin mace da namiji ba.
Yayi godiya na juyo na wuce, yaron
nan yana ta harkokinshi ya ce sai anjima
Hajiya, na ce Yauwa.
Ban wani dade a kasuwar ba na gama
siyayyata na kamo hanyar dawowa gida.

Sabanin dazu da Abdussamad yake
tsaye a kofar gidansu a yanzu tsaye yake a
kofar namu gidan, hannayenshi duka
biyun zube cikin aljihunshi.
Babu yadda zan yi na shiga gidan ba
tare da ya katdce hanya ba. Ban san me zan
ce mishi ba, hakanne yasa naja na tsaya
don ya fahimci ina da bukatar shi din ya
kauce mun a hanya.
Ban ga alamar yana da niyyar yin hakan
ba, na daga ido na kalle shi shima ni yake
kallo kuri kamar bai taba ganina ba.
Ban ce mishi komai ba amma sai nayi
nufin rabawa ta gefe na wuce. Ya sake
tarewa.
Hakan yasa na fahimei neman magana
yake yi, don haka na juya kallona ga wasu
yara can gaba da mu da ke guje-guje suna
wasan ojiyo jiyo.
Dama nasan wata rana zata zo, ranar
da zan fuskance ki gani ga ki don na gaya

miki cewa a wancan lokacin zabin da ki ka
yin kuskure babba ki ka tabka.
To gashi ko lokaci mai tsawo ashe ba za
a yi ba ranar zata zo. Mata irinku masu
kwadayi da kallon kyalkyalin mota a mafi
akasarin lokuta abin da ke faruwa da su
kenan.
Ba zan mance bakin cikin da ki ka sa ni
ba, bakin cikin da da kyar na samu ya bar
ni, bakin cikin da ya yi mun sanadin
abubuwa masu yawa.
To amma na gode Allah ko ba komai
kema yanzu gashi nan kin gani ya gama
cin amfaninki ya kore ki ya mayar da ke
tokumbo 'yar kwatano."
Ganin da nayi Abdussamad ba shi da
niyyar tsayawa da maganganun banzan da
yake ta jero mun yasa ni dakatar da shi
cikin sauri.
Na ce, Kayi kuskure da ka dauka
tokumbo bata da daraja, don kuwa akwai
wata tokumbon da ta fi sabuwa daraja.

Misali, Tokumbon mota kirar America
da kuma Tokumbon mota kirar China kaga
kamar yadda kwarin su ba ya zama daya
haka ko da suke na hannu farashinsu ba
daya ba ne.
Kuma ka godewa Allah da ya taimake
ka ya rufa maka asiri da a lokacin ba ka
tunkare ni da wata magana ba.
Don kuwa da jinyar bakin cikin da kayi
ka warke da kyar da har yanzu kana yi
bata kare ba, don kuwa babu abinda zan yi
da kai ko a da can ballantana a yanzu da
aka yi iska asirin kaza ya budu."
Naja mishi wani dan banzan tsaki
sannan na ce Da ka ke cewa naga mota
nabi kyalkyali kudi banza ne? 
Kaima kayi mana kaga kenan har a
yanzu kai din ba tsarata ba ne. Na raba ta
gefenshi na wuce na shiga zauren
gidanmu.

Na dan tsaya sai da na dan ji nutsuwa
saboda barin da jikina yake yi sannan na
shiga gida.
Ban so haka ya shiga tsakanina da
Abdussamad ba, amma ko ma dai menene
shi ya fara.
Sammako nayi don kuwa karfe goma na
safiya na isa tasha tare da rakiyar Yaya
Auwalu.
Karfe uku daidai kuwa muna tasha.
Sammani shi ne yaron wan Babana da
yazo daukana a tasha.
Saboda dama tun da motarmu ta tashi a
tasha nayi waya na sanar da su zuwana.
Saurayi ne da zai kai shekaru ashirin ko
zuwa da biyu. Ba karamar karba na samu
ba daga wurin Kakata Baba Ladi da sauran
kishiyoyinta ba.
Baba Jummai da Baba Iya da kuma
sauran matan gidan baki daya.

Babana mutum ne mai dangi, don kuwa
maza ne da su sOsai haka nan yawancinsu
daga mai mata b1yu sai mai uku ko hudu.
Da wuya matuka kaga mai mata daya
sai dai ko yaro. Haka nan 'ya'ya ne da su
masu dumbin yawa.
Wasu daga cikinsu suna zaune ne a
cikin gidan da iyalinsu, yayin da wasu da
suka sanmu hali sun yi nasu a waje sun tare.
Don haka gidan su Babana babban gida
ne na gandu.
Kakata Baba Ladi ita ce mata ta biyu a
wurin mijinta, Dattijuwa ce da a kalla ta
doshi shekaru tamanin a duniya, amma
saboda irin kirar karfi da Allah ya yi mata
har yanzu din nan da karfinta.
Uwargidanta ta dade da rasuwa, haka
nan ma Maigidan gaba daya don kuwa mu
ba mu ma san shi ba.
Kafin nayi wanka na ce zan rama
sallolina da aka biyo ni tuni kwanukan

abinci sun kusa cika tsakiyar dakin Baba
Ladi.
Na idar da sallah itama tana miko mun
furar da ta dama mun da hannunta, tana
cewa "Fara shan wannan ki warware yan
hanjinki tukunna."
Na ce, To. Ina shan furata tana
tambayata labarin Ummana da 'yan uwana
ina gaya mata.
Ta ce, Ikon Allah! Ashe ke kuma
wannan aure naki haka ya kasance? Na ce,
Eh Baba Ladi ki taya ni da addu'a hakan
ya zamo mun alheri.
Ta ce, To amin hakan ne kam yafi
amma wai! Alamar tana jinjina abin
mutuwar aure ai ba karamin al'amari ba
ne.
To shi ina dan naki yake? Na ce, Ya
karbe shi. Ta fara zata yi magana na ce
Baba Ladi bar maganar Ishak bana so.

Ta kalle ni ta ce, To na bari 'yar, nan,
maganar dai kam babu dadi. Na ce, Yauwa
ashe kin gane kenan.
Na jawo kwanon kwadon zogalen da na
gani ya bani sha'awa saboda wadatar kuli-
kuli da su tumatur a ciki na fara ci. 
Ta ce, "To ba kin gama idda ba har
yanzu ba ki fara zawarwa ba ne? na ce, Na
fara to ina suke? Na ce suna nan.
Na mike na fito saboda a yanzu babu
abinda na tsana irin naji ana kirana
bazawara.
Da alama hirarmu da Baba Ladi ba za ta
rinka yin tsawo ba.
Dakin Baba Jummai na shiga duk da
mutanen gidan sun zo mun gaisa nayi
nufin kuma na zaga su gaba dayansu.
Baba Jummai jika take yi da ni sosai.
Ta kalle ni tana balla goronta ta cc, To ke
kin je in kashe aurenki, ga 1azan naki duk
sun kare sai kawai kiyi zamanki a nan
muyi ta lallabawa.

Nayi dariya na ce mata, Kada ki damu,
kwanan nan zan ballo miki wani darjeje ki
sha gara har ki ture.
Ta ce, Wayyo yan nan gamu nan dai.
Daga nan dakin ta hudunsu na shiga Baba
Iyalele kafin na gama zaga gidan Magriba
tayi.
Don haka daga nan alwala nayi na wuce
dakin Baba Ladi don yin sallar Magriba.
Harkokina nake yi cikin walwala da
sakewa ga iyayena maza kowa ya fita
kasuwa ko gona ya dawo zaka ji ana ina
"Hauwa Kulu?
Kowa da irin tsabar da yake riko mun.
Da safe kuwa to zan yiwa Baba Ladi aikin
gyaran wurinta na tsabtace shi.
Na cika mata randunan ruwanta na
kuma wanke mata kayanta na sakawa.
Haka ma sauran abokan zaman nata.
Matan gidan kuwa zaka ji suna ina Kulu
take ta taya mu kaza...ina jin Baba Iya

rannan tana korafin basa barina ina hutawa
amma ni kam ko a jikina.
Sammani kuwa babu inda bai zaga dani
ba a cikin gari, gidajen yan uwa na waje
da kuma yan kananan kauyukan da yake
kai kwan kaji.
Kafin na cika sati biyu sai kawai aka
fara sallama wai ana kirana zance. Wasu
ko sunana ba su sani ba sai ka ji yaro ya
shigo wai ana sallama da bakuwa.
Haushi ya kama ni ba kadan ba, ban san
yadda aka yi naja wa dan aikan wani dan
banzan tsaki ba na ce, Je ka ka ce ba zan
zo ba, kada kuma su dame ni.
Baba Jummai ta rarumo muciyar tukin
tuwonsu ta nufo ni wai zata fasa mun kai.
Inna Hadiza matar kanin Babana ta ce,
Haba Baba, ai sai ki nakasata. 1Ta ce, To ba
shi kenan ba magana sai1 ta kare.
Ja'irar yarinya kowa yayi sallama ta yi
tsaki kin kaso auren naki ne ki zo ki zaune
wa mutaneki rinka jawo musu

maganganun mutane da ba a iyar musu sai
sun tanka?
Ina ce gayar gidan Malam Akawu
kwanaki da aurenta ya mutu washegarin da
ta gama lddarta aka daura mata aure da
mijin da ko ganinshi bata taba yi ba
saboda ta san darajar iyayenta.
To ki raba ni da wannan rashin
mutuncin da ki ke yi wa mutane, idan ba
so ki ke nasa iyayenki su nemo miki miji a
garin nan su aurar da ke ba.
Tsit nayi jikina a sanyaye kuma na
shiga daki na kwanta don nasan zata rina.
An kama azumin watan Ramadan ne
ranar Jumma'a saboda ganin watan da aka
yi a daren Alhamis.
Don haka wayewar garin sai ta zamo
daban. Yau aikin duk na azumi ne masu
surfe suna yi masu daka suna yi.
Nima ba a bar ni a baya ba, sai dai
sabanin yadda nayi zato ba a je ko ina ba

na ajiye tambayar saboda bororon da 
hannuna ya fara yi sai na koma tankade.
Ranar da aka yi ukun azumi tashi nayi
da nufin yin abinda zan yi buda baki da shi
da kaina.
Alele da kuma soyayyiyar doya da
miyar kwai don kuwa su kunu kawai suke
yi sai abincin gida.
Baba dan Juma ne ya ba da kudin da
aka yi mun cefanen kayan da babu a gida.
Zama nayi nai abincina mai rai da lafiya
na bi 'yan tsofaffin na basu sannan nayi
alwala na zauna ina jiran a kira sallah.
Wayata ta fára kara kamar ba zan dauka
ba, saboda magana ma wahala take yi
mun.
Don kuwa ba karamin jin azumin nake 
yi ba. Na yi sallama daidai na kaita
kunnena.
"Ranki shi dade barka da shan ruwa."
Na ce, "Ai mnu nan bamu sha ba
tukunna, wanene mai magana?"

"Ahmad ne."
Na dan yi shiru ina tunani, to ni kuma
ina nasan wani Ahmad? Na ce, Kayi
hakuri ban gane ba."
Ya ce, Mutumin da ki ka yi sayayya a
shagonshi kwanakin baya. Na ce, Au, haka
ne ina wuni?
Muka fara gaisawa, ya ce Nayo ta so na
kira to wani uzuri ne ya same ni shi ne
dalili na kuma kira ne a yanzu don na nemi
wata alfarma da fatan kuma ba za a ki yi
mun ba?
Na ce, mecece alfarmar da ka ke nema?
Ya ce, So nake a bani izinin zuwa gida.
Na ce, Aiya, ai bana ma gari. Ya ce, Eh
naso nayi zaton hakan da ki ka ce mun ku
ba ku sha ruwa ba, kina wane gari ne
yanzu haka?"
Na ce, Ina Birnin kudu. Ya ce, Au ki ce
kusa da garinmu kenan. To sai yaushe ki
ke ganin za ki dawo?

Na ce, Gaskiya sai gab da sallah ko ma
bayan sallah. Muka yi sallama da shi na
ajiye wayar.
Ni shaf na ma manta da shi gaba daya.
Baba Ladi ta ce, To shi kuma wannan
wanene?
Na ce, Wani ne. Naja bakina nayi shiru,
ta ce Kya dai ji da gulmarki.
Ina zaune a sashen kannen Babana
muna aikin abincin buda baki wayata tayi
kara.
Na dauka ina dubawa, Ahmad ne. tun
bayan da müka yi waya da shi kwanai
takwas kenan cif, ba mu sake ba sai yanzu
da ya kira ni.
"Ranki shi dade."
Na ce, "Tare da naka." Yayi murmushi
ya ce, To amin ya azumin? Na ce, Mun
gode Allah. Ya kasuwa? Ya ce kullum
muna godiya ga Ubangiji.

Na kira ne na shaida miki ayi abin buda
baki da ni don ina kan hanya. Cikin
mamaki na ce, Gaskiya ko wasa?
Ya ce, Akwai wasa ne a tsakanina da
ke? Shiru nayi. Ai maganata da ke babu
wasa a cikinta, abinda na kudura a raina
kenan kuma kema ina fatan ya zama haka
a wurinki.
Sammani na tura ya taho da Ahnmad
daga inda ya tsaya, sannan ya shigar da shi
dakin su da ke zaure na samarn.
Muka fara gaisawa yana dan tambayata
wasu abubuwa ina ba shi amsa.
Na ce, Nayi mamaki sosai da ka ce mun
kana hanya, sai daga baya na tuna ka ce
mun kusa da garn ku ne.
Ya ce, Eh kusa da garinmu ne amma ai
da nisa a tsakani koda dai ba sosai ba.
Ni dan Kano ne Challawa. Kuma
saboda rashin adalci irin naki sai ki ka yi
tunanin garinmu na zo ba wurinki ba.

 Na dan yi murmushi na ce, A a ni
haka nake nufi ba. Ya ce, To me yasa ki ka
yi riko da wannan hujjar idan ba haka ki
ke nufi ba? 
 Na taso ne takanas nazo wurinki don k1
tabbatar da duk wata magana da zan yi
miki ko kuma wacce zata biyo baya. 
Ina kuma fatan ba zan samu matsala
daga bangarenki ba. Shiru nayi ina
sauraronshi tare da yin wani tunani a cikin
raina.
Ba zan son na sake yin gaggawa a cikin
zancen neman aure ba, da koma wayea
yanzu nafi bukatar fahimtar juna farko
tukunna.
Don kuwa babbar matsalar da na gamu
da ita a gidan Ishak kenan, koda dai a
lokacin ban san komai game da zaman
aure ba. Don haka yanzu daban. 
Shirun da ya ji nayi shi ne yasa shi ci
gaba da magana. 

"Na riga nayi booking din wurin kwana
a cikin gari, don haka zan dawo gobe don
mu ci gaba daga inda muka tsaya.
Zan iya shiga na gaidamutanen gidan?
Na ce, Eh bari nayi musu magana. Ya ce,
To.
Kasancewar su Baba dan Juma ba sa
nan sai kawai ya gaisa da su Baba Ladi ya
wuce.
Kwana nayi ina tunane-tunane ranar
saboda ban taba yin zaton cikin dan
Rankanin lokaci zan fada cikin harka ta
zancen aure ba.
Koda Babana ya tabbatar mun ba zai
yiwu na koma Makaranta ba sai nake
tunanin a kalla zan shekara ko ma fin
hakan kafin kuma na sake yin wani auren.
Ko ma don na dan huta wasu abubuwa
na 6acin rai da fargaba da ke cikin aurén.
Don haka maganar da na tsayar kawai a
raina ita ce ba yanzu zan yi wani auren ba,
don kuwa zan fi son idan nayi aure nan

gaba nayi zamana ba tare da na sake
fitowa ba, tunda dai ba jeka ka dawo ba
ne.
A Kamar yadda ya ce haka din kuwa ya
yi, karfe sha daya daidai ya yi sallama.
aKwalliya mai sauki nayi ta atamfa
(Cote Divoire) sai gyale mahadinta. Muka
gaisa ya ce, Ina fata dai ban bugo
sammako ba ko?
Na ce, "A'a haba. Ya ce, To ai ban sani
ba don kuwa da kyar na iya bari goma da
rabi tayi.
Ya ce, To me ki ka ce Hauwa'u? Tunda
kin ga matafiyi nake dole ina so na koma
gida a yau in Allah ya yarda saboda
mahaifiyata.
Don haka nake so ki taimaka ki bani
amsar da ki ka yii alkawari don 1na san
halin da nake ciki.
Na ce, To a gaskiya ni bana son
maganar aure ta zamo cikin gaggawa, in

da hali ina son fahimtar juna ta zam0
farko.
Tunda shi din abu ne da ake yi ba da
nufin rabuwa ba. Zuba mun ido yayi yana
kallona.
Zuwa can ya ce, Kin yi magana irin ta
manya, na kuma yaba da zurfin tunaninki.
A matsayin da ki ke a yanzu lokaci
kamar yaya ki ke so a bai don ki fahimci
mutum, shekara daya ko biyu ko fiye da
haka?
Amsar da tia kasa ba shi kenan saboda
na gane gatse yake yi mun. Kina ganin
mutum kamar ni zan iya yi miki irin
wannan neman?
Kuma nema na aure? Ni ba karamin
yaro ba ne ina da 'ya'ya ina da mahaifiya,
bayan haka kuma ina zaune ne a yanzu
bani da iyali.
A irin kallon da nayi miki da iya abinda
na fahimta a tare da ke a yanzu bana zaton
92

iyayenki za su bar ki zuwa wannan tsawon
lokacin ba tare da aure ba.
Na dade kwarai ban ji wani abu game
da wata mace ba kamar yadda ki ka zamo
mun Hauwa'u.
Don haka kada kiyi mun rashin adalci
wajen zartar da hukunci a kaina. A hankali
na ce mishi to ka bari na dawo gida
tukuna.
Ya ce, To shi kenan yadda duk ki ka ce
mai neman a ba shi ai ba ya fushi.
Atamfofi masu kyau ya kawo ya baiwa
su Baba Ladi dukansu ya ce su ci sallah.
Mun ci gaba da yin waya da Ahmad,
kullum yake kirana safe da yamma muna
gaisawa.
Cikin dan kankanin lokaci sai muka yi
sabo sai kuma na fahimce shi don kuwa ko
a waya sai na gane yana da bambanci da
Ishak.
Don kuwa shi mai barkwanci ne. ban
shirya dawowa gida ba sai ana azumi

ashirin da biyar kenan sallah saura
kwanaki hudu.
Tsaraba sosai aka yi mun, Baba Ladi da
kishiyoyinta kaf dinsu tsarabarsu ta Umma
ce.
Don kayan Siyarwarta irin su kuka, 
bushasshiyar kubewa, daddawa, barkono
da dai sauransu tsaraba sai da naki diba
saboda sanin da nayi dole sai na biya
kudin motarta idan nazo tasha.
Amma duk da haka ban tsira ba, don
kuwa kudi mg yawa suka karba saboda
bugun shinkafar da suka hado ni da shi.
Tun ina hanya Ahmad yake kira har na
kusa sauka.
Muna gab da motarmu zata shiga tasha
ya kira ni.
"Ga Direbana zai zo ya dauke ki zuwa
gida. Na ce, "A'a ayi hakuri yallabai
kada Babana ya kore ni a gidan. "

Ni dai har yanzu ban daina mamakin
Ishak ba. Ashe ya iya magana cikin
tsanaki yi ne ba ya yi.
Ya yi mun alkawura masu yawa amma
duk wadanda kudi ne za su aiwatar da su
shi kwata-kwata ma bai fahimce ni ba
kenan tsawon, zaman da nayi da shi.
Ya manta bai yi mun alkawarin ba zai
sake dukana ba zai ba ni lokacin shi ya
nuna mun so da kauna da kulawa da
tausayawa wadannan abubuwan sune
manyan abubuwan da na rasa a gidan
Ishak.
"Kiyi mun magana Hauwa'u don
Allah."
Na ce, "Ishak! Ka saurare ni ka ji abin
da zan gaya maka, kaje ka samu wata
matar ka aura ko kuma ka maida wata
daga cikin matanka na baya da ka saką zai
fi maka akan zuwa kofar gidanmu da ka ke
yi ka ke sawa ana kirana.

Auren da zan yi aure ne na SOsai da
sosai da zuciya daya ba tare da wata
manufa ba, ina son Ahmad ina kuma fatan
auren da zamu yi ya zamo mana alheri a
duniya.da lahira.
Kai kuma ina yi maka addu'ar Allah ya
kara maka hakuri ya kuma baka mace
wacce zata iya zama da kai kuma ta
kwarai ko don dana da ke gidanka.
Ina kuma rokonka da kada ka sake
zuwa gidan nan ka kira ni don gudun bacin
rai."
Zama nayi na yi wa Umma bayanin
abin da ya faru tsakanina da Ishak ta ce,
"To! Haka Allah ya kaddara amma
wannan al amari.
Hirarmu ta yi nisa da Uma har na rinka
bata labarin abubuwan da suka rinka
faruwa da ni a gidan Ishak, wadanda ko
sau daya ban taba fada ba.

Ta ce, "Ikon Allah, ai shi yasa aka ce
wai MAI DAKI shi yasan inda yake yi
masa yoyo."
Na ce, "Shi yasa na yi matukar mamaki
da yazo yake kokarin naje na kashe aure
na dawo gidanshi."
Umma ta ce, "To ke dai sai kiyi a
hankali, ki kuma yawaita addu'a shi
wannan din ya zamo miki alheri, shi kuma
Isiyakun Allah ya ba shi wacce zata zame
mishi alherin shi ma.
Ai shi yasa wani lokaci sai abu ya same
ka kayi ta bakin ciki sai daga baya ka gane
alheri ne abin.
Ba gashi ba da yanzu kina can a
wannan halin tunda mai hali ai ba ya
fasawa kuma maganar gaskiya ita ce zama
da miji mai duka abin akwai matukar
wahala.
Ki kuma kudura a ranki za ki yi zaman
auren ki da zuciya daya."
115

Shirin aure sosai nake yi da Umma,
kudin hidima da Ahmad ya bani shi ne
nayi amfani da shi wajen yin kayan daki.
Sai kawai dan cikon da aka yi akai
wajen siyan asalin kayan kamfani dan odar
da kuma na'urorin kicin.
Duk wani nawa na gayyace shi ciki har
da Hindu da Momi, abin ya yi musu dadi
ba kadan ba, Momi ce kuma ta kawo mun
guzurin littafin girki na turanci (Woman
and Home) da ya kunshi girke-girke iri-iri
wajen kala dari biyu.
Kayan aure na musamman Ahmad ya yi
mun tunda ai ko Hausawa ma sun ce wai
masu abu da abunsu. Don kuwa komai a
cikin kayan na asalin mai kyau ne.
Mutanen birnin kudu kuwa kamar ajiyar
garin suka bayar don kuwa wadanda ba su
zo ba kadan ne.
Da addu'ata fal baki da zuci na sa kafa
na shiga gidan Ahmad. 

